
Amatendo gonna amalungi era amajjuvu ga Allah omulezi
w’ebitonde, eyatonda abafumbo ababiri omwami n’omukyala
okuva mu mazzi ag’ekyaama (aganyomebwa)
n’abenkanyankanya, nkakasa nti mazima ddala tewali
kisinzibwa mubutuufu okujjako Allah era ne Nabbi Muhammadi
(s.a.w) muddu we era mubaka we, musaba asse okusaasira
n’emirembe ku mubaka Muhammadi (s.a.w) ne
kub’ennyumbaye neba swahaababe, nabuli muntu yenna
alagirira empisa ennungi okutuusa Allah lw’alizingako ensi eno.
Oluvannyuma lw’ebyo; tuteekeddwa okukimanya nti omukyala
omusiraamu alina ekifo ekyenkizo mubusiraamu, n’olwensonga
eyo alina ennamula ezeyawulidde kuye, era y’ensoga lwaki
Nabbi Muhammadi (s.a.w) bwe y’abanga abuulirira waliwo
ennamula z’eyannyonnyola nga zeyawulidde bakyala bokka.

ENNAMULA EZIBUNA.
): Ekifo ky’omukyala nga obusiraamu tebunnajja.

Era nga n’ekigendererwa mukiseera ekyo, gwe mulembe
gw’obutamanya (Jahiriyya) abawalabu gyeb’awangaliramu
n’abantu munsi yonna okutwalira awamu, omukyala mukiseera
ekyo y’awangaliranga mubugubi obwekitalo munsi yonna
okutwalira awamu n’okusingira ddala mu mawanga
g’abawalabu era baali batamwa nnyo okuzaala omwana
omuwala, era abamu kubo babaziikanga nga balamu ne bafiira
muttaka, ate abamu kubo babalekanga nga balamu naye nga
bawangaalira ~ mubunyoomoofu  obwekika  ekyawaggulu
n’okukkakanyizibwa okususse' Allah yagamba

{Bw’aba nga abuuliddwa omu kubo (amawuhre g’okuzaala)
omwana omuwala abeera nga mu maaso ge muddugadde, nga
naye munyiikaavu * nga yeekweka ekibiina ky’abantu be, ku




Iw’ekibi ky’abuuliddwa (afumiitiriza ne yeebuuza): Abeere naye
ng’ali ku kunyoomwa oba amuziike mu ttaka (afiiremu)?
Abange kubi nnyo okulamula kwe b’alamula}
Era Allah y’agamba:

{Bwe balibeera abaana abawala abaaziikibwanga nga balamu
babuuziddwa, nti baalangwa kibi ki okuttibwa}.
Bwatyo omwana omuwala bwe yayisibwanga; okuziikibwa nga
mulamu nafiira mu ttaka oba okumulekawo nga munyoomoofu,
nga atalina mugaso gwonna, era nga talina mugabo na gumu
muby’obusika emmaali nebweyabanga mpitirivu ebitagambika

Y: Ekifo ky’omukyala mu busiraamu:
(a) Obusiraamu bwe bw’ajja bwajjawo okulyazaamanya kwonna
eri omukyala, ne bumuddiza eddembelye ery’obuntu kubanga
naye kitonde kya Allah. Allah y’agamba:

{Abange mmwe abantu ddala ffe twabatonda nga tubaggya mu
musajja omu (oyo yekka Adamu) n’omukazi (era bw’atyo
Haawa)}.
Allah y’ayogera nti omukazi n’omusajja ensibuko yabwe eri
emu, era alina omugabo mu by’obusika nga omusajja, era afuna
empeera n’ekibonerezo olw’ebikolwabye okufaananako nga
omusajja. Allah y’agamba:

{Omuntu a’kola obulungi, k’abe musajja oba mukazi, nga naye
mukkiriza tugenda ku muwangaaza obulamu obulungi, era
tugenda kubasasulira ddala empeera yaabwe (ku nkomerero)
n’ekisinga obulungi okusinga ebyo bye baalinga bakola}. Era
Allah y’agamba:

{Alyoke  Allah  abonyabonye abannanfuusi  abasajja
n’abannanfuusi abakazi, n’abo abagatta Allah n’ebintu ebirala,




abasajja n’abakazi}. Etteka eryo liraga nti omusajja n’omukazi
balamulwa kyenkanyi awatali kyekubiira oba kuttira kuliiso.

(b) Obusiraamu bw’aziyiza okuddira omukyala n’abeera
mw’ebyo ebisikirwa. Allah y’agamba:

{Abange = mmwe  abakkiriza  tekikkirizibwa  kummwe
okusikiranga abakyala (bannamwandu b’ab’ennganda zammwe)
olw’empaka}.

Nabwekityo obusiraamu ne buwa abakyala eddembe lyabwe
ery’obwebange, basika tebasikirwa, era mu mbeera y’obufumbo
Allah y’akomeka abaami obutasukka bakyala bana, era nga
okuwasa abakyala abasukka kw’omu kuliko akakwakkulizo
k’omwami okubeera omwenkanya wakati w’abakyalabe, era
obusiraamu nebukubiriza omusajja okuyisa n’okuwangaala
obulungi n’abakyala, Allah y’agamba

{Era mukolaganenga nabo (abakyala) mu ngeri ennungi}.
(c) Obusiraamu bwaawa omukyala eddembe ly’okwesalirawo
ani gw’afumbirwa n’okufuna amahale nga awasibwa, okujjako

singa asiima okuva ku ntobo y’omutima gwe n’asoyiwa
omusajja obutamuwa mahale nakyo kikkirizibwa. Allah

y’agamba:

{Era muwenga abakyala (abo bemuwasa) amahare gaabwe,
(Naye bbo abakyala bammwe) bwe babanga balongoosezza
emyoyo ku lwammwe ku kintu mw’ebyo bye mubawadde, mu
kiryenga bulungi mu ddembe n’essanyu}. Nebintu ebirala bingi
obusiraamu bye bwaawa omukyala.

Okukola kw’omukyala ebweru w’ennyumbaye:
Omukyala akkirizibwa okukola ebweru wennyumbaye kasita
atuukiriza obukwakkulizo buno wammanga:




V: Okubeera omwetaavu eri omulimu ogwo, oba abantu
mukitundu w’abeera okuba abetaavu eri obuweerezabwe.

Y: Okusooka okutuukiriza obuvunaanyizibwa bwamakage
kubanga gwe mulimugwe omukulu.

Y. Alina okubanga awangaalira mubakyala banne ku mulimu.

£: Omulimu gulina okubanga gumulekera ensaaze ng’omukyala.

ENNAMULA EZEYAWULIDDE OKWEWUUNDA
KW OMUBIRI GWOMUKYALA.
Y: Omukyala asabibwa okubeera omuyonjo okusinziira ku
bubumbwabwe, okugeza nga okusala enjala kubanga okuzisala
kiri mu njigiriza ya Nabbi (s.a.w) n’okwegatta kw’abamanyi.
Y: Alina okukuuma ebifobye ebyekyama nga biyonjo buli
kadde, olw’okutuukiriza hadiith ya Nabbi (s.a.w) ekubiriza
ensonga eyo, era nga ekyo kitundu ku kwewunda.
¥: Omukyala omusiraamu akubirizibwa okukuza enviirize era
talina kuzisalako okujjako nga waliwo embeera eteebeereka,
kubanga enviiri kya kwewunda kyamukyala, olwa hadith:

{Y’agaana Omubaka wa Allah -okusaasira n’emirembe bibeere
kuye-, omukyala okuwalakatako enviirize}.
Wabula omukyala akkirizibwa okukendeeza ku nviirize
olw’obwetaavu, okugeza singa alemererwa okuziriikiriza.
¢: Omukyala omusiraamu agaanibwa okuyunga n’okwongera
kunviirize, ng’akozesa ebiwuzi oba ebiviiri ebikolerere (wiigi)
oba n’enviiri z’omuntu omulala, olwa hadith eri mu swahiih
Bukhar ne Muslim egamba nti:

{Omubaka wa Allah (s.a.w) y’akolimira omukyala ayunga
kunviirize n’amuyungako}.
°: Era omukyala omusiraamu takkirizibwa kusalako oba ku
kendeeza  bisigebye, olw’okwagala oluusi  okusiigako

ekikalaamu mu misono egyenjawulo. Olwa hadith egamba nti:
{w\jmt\l\ ﬁ?d"j}




{Omubaka wa Allah (s.a.w) y’akolimira omukyala asalako
ebisigebye n’oyo abimusalako}.

Ekyo kiri bwekityo kubanga kiyingira butereevu mukukyuusa
obutonde Allah kweyatondera omuntu.

1: Omukyala omusiraamu takkirizibwa kusala mannyoge afune
akazigo olw’okwagala okulabika obulungi, wabula singa
amanyo gagerekera nekyetaagisa okugaterceza ekyo kyo
tekirina buzibu kubanga ekyo kiri mumbeera ya kwejjanjaba.

V: Omukyala omusiraamu era takkirizibwa kwekuba tattoo oba
enjokyo ku mubirigwe, kubanga ekyo Nabbi (s.a.w) y’akigaana,
era kiri mu mazambi amanene.

NB: Wabula omukyala akkirizibwa okwekuba hina ku mikono
ne ku bigere era nga ekyo tekiyingira mukuziyizibwa okwo
geddwako waggulu, kubanga hina ali mubya kwewunda
by’omukyala.

A: Omukyala okudayinga enviiri; Omukyala bwaba n’envi
takkirizibwa ku zidayinga ne laangi enzirugavu.

1: Omukyala omusiraamu akkirizibwa okwewunda n’ebikomo
bya zaabu, feeza, alimaansi n’ebirala ebigwa muttuluba eryo.

ENNAMULA EZEYAWULIDDE OMUKYALA ALI
MUNSONGA

Kya mubutonde bw’abakyala okugenda mu nsonga buli mwezi,
era nga bwatyo Allah byeyasalawo bawangaale, era gano
wammanga gematecka agafuga omukyala ali munsonga.

V: Kizira (tekikkirizibwa) kwegatta na mukyala ali munsonga,
Allah y’agamba:

} ;/7/ ’ ¢ WL AE
E))M \;_,& \)ﬁ&ﬂua:gu& u—"_)uw_j %‘J\xd\s
4’5 Coe //i S Tvi L /7 .3 “,/

0 ol 225 G G4 W DL oA s e TN 5538 155 Ol
YYvie,a )l 4

{Era bakubuuza (Gwe Muhammadi) ku mukyala nga ali mu
nnaku zaabwe (nga ali mu heezi) bagambe nti: gwo omusaayi
kye nyinyalwa, kale mwawukane n’abakyala (obutegatta nabo)
nga bali mubulwadde bwabwe, era temubasembereranga
okutuusanga Iwe batukula, bwe ba beeranga batukudde (ne




banaaba, olwo) mugendenga gyebali mu bifo awo Allah we
yabakkiriza (mwegattenga nabo emberi waabwe so ssi mabega)
mazima Allah ayagala abeenenya, era ayagala abeetukuza}.
Era nga okuziyizibwa okwo kugendera ddala mu maaso
okutuusa nga omusaayi guweddeyo omukyala n’anaaba obubiri,
wabula omwami akkirizibwa okwesanyusa ne mukyalawe ali
munsonga mumbeera endala awatali kugenda mu mberiwe, olwa
hadith ya Nabbi (s.a.w) egamba nti:
f oSl Y e o JS T grual )k Al g8l
{Kola naye buli kimu (omukyala ali munsonga) okujjako
okwegatta naye}.
Y: Omukyala ali mu nsonga alekayo okusaala n’okusiiba, era
nga kizira kuye okkola ibaada ezo, ne bw’azikola tezikkirizibwa
olwa hadith ya Nabbi egamba nti: _ _
ade it { § i ally Joad ol 31l Caala 13 all ) 5 418
{Abaffe (tokimanyi nti) omukyala bw’aba munsonga
(takkirizibwa) kusaala wadde okusiiba}, wabula omukyala
bw’ava munsonga aliwa ekisiibo wabula yyo esswalah tagiriwa
olwa hadith ya Aisha -Allah yasiima kuye- y’agamba:
elialy jasi Vg o puall clialy jayi USE g alll Jguy 2¢e (Ao (ani WS Y
Ade e { 35L2)
{Twali nga bwetugenda munsonga ku mulembe gwa Nabbi
(s.a.w) tulagirwa okuliwa okusiiba, naye nga tetulagirwa kuliwa
swalah}. Ekyo kiri bwekityo kubanga esswalah eddingganwa
emirundi mingi okwawukanako n’okusiiba.
Y. Kizira omukyala ali munsonga okukwata ku Qur’an nga
tewali kisiikiriza. Allah y’agamba:

{Tagikwatako (Qur’an) okujjako abatukuvu}, ne mu bbaluwa

Nabbi (s.a.w) gye yaweereza Amru bun Hazim -Allah yasiima
kuye- y’agamba nti:

A oAb Y Gaaadll e VY
{Takwata ku Qur’an okujjako omutukuvu} era nga ekyo
kyekigambo kya ba imam b’obusiraamu abana.
¢: Kizira omukyala ali munsonga okwetoloola Kaaba,
olw’ekigambo kya Nabbi (s.a.w) eri Aisha -Allah yasiima kuye-
bweyagenda munsonga nti:

{Kola buli kimu haaj ky’akola, wabula teweetoloola okutuusa
nga otukudde.
°: Kizira (tekikkirizibwa) omukyala ali munsonga okubeera mu
muzikiti; olw’ekigambo kya Nabbi (s.a.w) ekigamba nti:
Jau ¥ sl ()} sl {cuial Y Gailal aawd) JaT Y ) Y s Al

{Mazima ddala nze sikkiriza mukyala ali munsonga wadde alina
janaba ku beera mu muzikiti}, era nga bwe y’agamba mu hadith
endala nti: {Mazima omuzikiti tegukkirizibwa (kubeeramu)
mukyala ali munsonga wadde alina janaba}.
Wabula omukyala ali mu mbeera eyo akkirizibwa okuyita mu
muzikiti awatali kulwaamu olw’obwetaavu, olwa hadith ya
Nabbi (s.a.w) bwey’agamba Aisha nti:
e el il g all Jaa, JE ) sl Lgie alll o Alile Cuaal

{Ndeetera akasaalo kange mu muzikiti, (Aisha) n’agamba nti:
mazima ddala nze ndi munsonga, Nabbi n’amugamba nti:
(omusaayi gwa) haidhi teguli mungalozo}. Nekiba nga
kitegenza nti omukyala ali mu mbeera eyo akkirizibwa
okuyingira mu muzikiti awatali kulwaamu.
Era tusaanye okukimanya nti omukyala ali mu mbeera eyo
akkirizibwa okusoma adhikaar, n’okusaba Allah edduwa zonna
z’ayagala n’okuleeta entendereza ezokumakya n’akawungeezi,
n’ezo nga agenda okwebaka n’okusoma ebitabo by’eddiini
ebirala ebitali Qur’an.

OMUKYALA AVUDDE MUNSONGA BY’ATEKEDDWA
OKKOLA.

Ekisookera ddala omukyala singa ava munsonga ng’enjuba
tennagolooba (tennagwa), avunaanyizibwa okunaaba omubiri
n’enviiri zaakwo, oluvannyuma n’asaala olwa hadith ya Nabbi
(s.a.w) egamba nti: \ ‘

{Bw’ogendanga munsonga lekayo okusaala, era bw’ovangamu
naaba (omubiri gwonna) osaale}




ENGERI YYOKUNAABAMU JANABA (OKWETUKUZA)
Omukyala amalirira mukwetukuza okwo okwejjako ekizuusi,
obanga bwamalirira okwetukuza nga agenda okusaala,
oluvannyuma n’agamba nti “Bisimillah” (ku Iw’erinnya lya
Allah) oluvannyuma n’afuna wudhu, bw’amaliriza anaaza
oludda olwaddyo, n’olwakkono, oluvannyuma ne yeeyiira
amazzi mu mutwe n’omubiri gwonna n’okutakula munviiri
amazzi gasobole okutuuka ku lususu.

ENNAMULA EZIKWATA KU MUKYALA ALINA
EKIKULUKUTO (EKYALAALO)

Ekikulukuto y’embeera etuuka kubakyaala abamu ne bavaamu
omusaayi mubiseera ebitali byakubeera munsonga, oba omu
n’agenda munsonga wabula omusaayi negutasalako kufuluma
newankubadde nga azivuddemu, omukyala ali mumbeera eno
alina engeri zamirundi esatu:
Y:  Omukyala okubanga alina ennaku zalwaliramu
ezimanyiddwa nga tannafuna bulwadde bwakikulukuto,
omukyala singa amanya ennakuze mwalwalira okugeza singa
alwala ennaku taano oba munaana kuntandikwa y’omwezi oba
mu makkati wagwo oba kunkomerero yagwo, oyo ennakuze
bwezituuka alekayo okusaala n’okusiiba, era n’alamulwako
amatecka agafuga alimunsonga, naye ennakuze ezimanyiddwa
bweziggwaako anaabe atandike okusaala n’okusiiba era
omusaayi okusigadde nga gujja gubalibwa nga gwa kikulukuto,
olw’ekigambo kya Nabbi (s.a.w) eri Ummu habiibah nti:

{Tuula ebbanga lyewamalanga ng’oli munsonga, oluvannyuma
(nga siweddeko) onaabe osaale} n’ekigambo kye eri Fatumah
bint Hubaish {Mazima ogwo musuwa (gwegwayabika) so ssi
musaayi gwa haidhi, bw’obanga ogenze munsonga lekeraawo
okusaala}
Y: Omukyala obutaba na nnaku zimanyiddwa nti azilwalirako
naye nga omusaayi gwe gusobola okwawulwa kugwa heidhi nga
okuba nti muddugavu, mukwafu gwabitole, oba guwunya, mu




mbeera eno omusaayi ogwo guba gwa haidhi era omukyala
abeera munsonga, omukyala ennaku ezo azituula n’alekayo
okusaala n’okusiiba, ate omusaayi ogutalina bubonero obwo
bwetulabye waggulu guba gwa kikulukuto, era awo anaaba
amangu ddala nga obubonero buli buvuddewo, era abeera
mutukuvu asaale n’okusiiba asiibe. Olwekigambo kya Nabbi
(s.a.w) eri Fatumah binti abi Hubaishi nti:
G Sunald ciny dgud il ) OIS ) s o i Aalaldl gz 4l )

{Omusaayi bwe guba gwa haidhi guba muddugavu
gumanyibwa, kale lekayo okusaala, bweguba omulala ogutali
ogwo funa wudhu osaale}
¥: Omukyala obutaba nannaku kwalwalira ezimanyiddwa wadde
omusaayi okuba n’obubonero obumanyiddwa, mu mbeera eno
omukyala atuula ebbanga lya haidhi erisinga obunene ennaku
mukaaga oba musaanvu buli mwezi kubanga ezo zennaku
abakyala abasinga zebalwala, olwekigambo kya Nabbi (s.a.w)
eri Hamna bint Jahshi nti:
3ol A (el (e A€ ) 4 L) ) ciaa oy Alaad s 4l

{Mazima ogwo musaayi gwakikulukuto, nolwekyo tuula
(haidhi) ennaku mukaaga oba musaanvu, oluvannyuma onaabe,
bw’otukula saala ennaku abiri munnya oba abiri mu satu, era
osiibe, era ekyo kikumalira, era okole bw’otyo nga abakyala
bwebalwala}.

BIKI OWEKIKULUKUTO BYATEKEDDWA OKKOLA
BWETULAMULA NTI MUTUKUVU

- Atekweddwa okunaaba omubiri nga embanga kwalwalira
liweddeko

- Okutawaaza ebitundubye ebyekyaama buli Iwab’agenda
okusaala, nassa pamba oba ekigoye omusaayi weguyita guleme
kutonnya oluvannyuma n’afuna wudhu buli budde bwa swalah
lwe butuuka.




ENNAMULA EZIKWATA KU MUKYALA AVAAMU
OMUSAAYI GW’OKUZAALA (NIFAASI)

V: Kizira okwegatta n’omukyala ali mu mbeera eno, era nga
bwekizira okwegatta n’omukyala ali munsonga, wabula
omusajja akkirizibwa okwesanyusa n’omukyala oyo mungeri
endala nga bwe twakirabye waggulu.
Y: Kizira eri omukyala ali mu mbeera eno okusaala n’okusiiba,
n’okwetooloola kaaba okufaananako n’ali munsonga.
¥: Kizira eri omukyala ali mu mbeera eno okukwata ku Qur’an
n’okugisoma, okujjako singa aba atidde okugyerabira.
¢: Omukyala ali mu mbeera eno akakatwako okuliwa okusiiba
okweteeka okuba kumuyiseeko.
©: Omukyala ali mu mbeera eno akakatwako okunaaba
omubirigwe gwonna amangu ddala nga y’akagivaamu.

ENNAMULA EZIKWATA KUNYAMBALA

Y’OMUKYALA N°OKWEBIKKIRIRA (HIJAABU)
Ekisooka: Ebitendo by’olugoye Iw’omukyala omusiraamu.
V: Olugoye Iw’omukyala omusiraamu luteekeddwa okuba nga
lumutuuka bulungi nga lubikka omubirigwe gwonna eri abasajja
abatamuzira kuwasa, songa ate era omukyala talina
kwebikkulira basajja bamuzira kuwasa okujjako ebitundu
ebirabwa mumbeera eyabulijjo.
Y: Luteekeddwa okuba oluggumivu nga terutangaala obutalaga
langi oba lususu lwa mubirigwe.
¥: Luteckeddwa okubeera lugazi bulungi nga si lufunda
olumukwata  okulaga  ekikula  ky’omubirigwe  ekintu
ekitakkirizibwa.
¢: Luteekeddwa obutefaananyiriza na Iw’abasajja, kubanga
Nabbi (s.a.w) yakolimira abasajja abefaananyiriza abakyala
n’abakyala abefaananyiriza abasajja, ekyonno kiri kungoye
ezeyawulidde abasajja bokka.
©: Luteeckeddwa obutabeeramu byakwewunda ebisasamaza
bw’abanga afuluma awaka. Kubanga Allah y’agamba:

{Era ogambe abakklrlza abakyala bakkakkanyenga ku maaso
gaabwe era bakuumenga obwereere bwabwe, era teboolesanga
(obulungi) n’ebyokwenyiriza byabwe wabula ebyo ebyeyoleka
mu byo (nga ekyenyi n’ebibatu) era beebikkirire enkaaya
zaabwe (zibabikke okutuuka) ku bifuba byabwe, era
teboolesanga ebyokwenyiriza kwabwe okuggyako ku ba
bbaabwe oba ku bakitaabwe oba ku bassezaala babwe, oba
batabani baabwe, oba batabani ba babbaabwe, oba
bannyinaabwe}

ENNAMULA EZIKWATA KU BAKYALA MUSSWALAH
Omukyala omusiraamu wekuumire ku swalah nga ozisaalira
mubudde bwaazo, nga otuukiriza obulombolombo, empagi,
n’ebyobweteeka muzo, Allah y’agamba ba maama babakkiriza:

{Muyimirizengawo  esswalah, era  mutoolenga zakah
mugonderenga Allah n’omubaka we}. Ekyonno kiragiro eri
abakyala abasiraamu bonna okutwaalira awamu, esswalah
y’empagi eyokubiri mu mpagi z’obusiraamu, era y‘enkondo
yabwo, okugireka kikolwa kya bukaafu kikuggya musiraamu,
talina ddiini wadde obusiraamu oyo yenna aleka esswalah
mubasajja n’abakazi, songa ate okugikeereya notagisaalira
mubudde bwayo awatali nsonga kuba kugiragajjalira, Allah
y’agamba'

{Ne baddirwa mu bigere oluvannyuma lwabwe abasika (ababi)
abaalagajjarira  esswalah,  nebagoberera  eby’obwagazi,
kyaddaaki balisuulwa (mu lusenyi ly’omuliro) gayya
babonerezebwe (ku Iw’ebibi byabwe), wabula oyo aba




yenenyezza n’akkiriza n’akola emirimu emirongoofu, Abo
bakuyingira Jannah era tebaliryazaamaanyizibwa kintu kyonna}

Omukyala omusiraamu alina ennamula ezeyawulidde kuye
okwawukanako n’abasajja era ze zino wammanga:
Y: Omukyala takakatibwako kwaziina wadde okukima esswalah,
kubanga okwaziina kulimu okusitula eddoboozi songa omukyala
takkirizibwa kusitula ddoboozilye.
Y: Omubiri gw’omukyala gwonna bwereere mu sswalah (alina
okugubikka) okujjako ekyenyi n’ebibatu.
¥:  Omukyala yewumbako ng’akutamye kumaviivi ne
ng’avunnamye wansi awatali kwagaagaza mikono namaguluge.
¢: Esswalah y’abakyala mujamah nga bali bokka erimu endaba
ezenjawulo wakati wabamanyi, abamu balaba nti ekkirizibwa
ate abalala balaba nti tekkirizibwa okwawukano neyabasajja
abamanyi bonna b’egatta ku kulaalikwa kwayo kubo.
©: Abakyala bakkirizibwa okufuluma ne babbaabwe okugenda
kumuzikiti okusaala newankubadde esswala esinga obulungi
gyebali y’awaka. Nabbi (s.a.w) y’agamba mu hadith eri mu
muslim nti:

{Temugaananga bazaana ba Allah (kugendanga) ku mizikiti gya
Allah} Era n’agamba nti {Temugaananga bakyala okufuluma
okugendanga kumizikiti, newankubadde nga ennyumba zaabwe
z’ezisinga obulungi gye bali}.
Nekibanga kitegeeza nti omukyala okusaalira awaka kyekisinga
obulungi gyaali newankubadde nga akkirizibwa okufuluma,
wabula bwafuluma okugenda kumuzikiti alina okumanya bino
wammanga:
(a) Alina okufuluma nga teyeefuuyidde kalifuuwa yenna,
kubanga Nabbi (s.a.w) y’agamba:

{Temugaananga bazaana ba Allah (okugendanga) ku mizikiti
gya Allah, wabula bafulumenga tebeekubye kalifuuwa wadde}




Era n’agamba mu hadith ya Abu Hurairah nti: {Omukyala yenna
eyenyookezza kalifuuwa tajjaanga okusaala naffe esswala ya
Isha’e}
(b) Obutafuluma nga yetonyetonye obanga ayolesezza
ebyokwewudabye
(c) Omukyala bwaba yekka mu muzikiti asimba yekka emabega
w’abasajja olwa hadith ya Anasi egamba nti:
Caalig oe) 55 arill s Ul Cadd :JB8 g alll Jsm ) agr sl (s ate Gl Cuaaly
S Lald el e ) Cala Uiy 8 sl g Ul cudia } cdie 5 L)) (e ) saall
g adlols,y { - il
{Omubaka wa Allah (s.a.w) yatusaaza esswalah, nze nennyimira
n’omwana emabegawe, ate omukyala omukadde ye n’ayimirira
emabega waffe} Era y’agamba nti {N’asaalira nze n’omwana
omuto munju yaffe emabega wa Nabbi (s.a.w) nga maama
wange ali emabega waffe}.
Wabula abakyala bwe babeera bangi basimba enyiriri zaabwe
emabega w’abasajja.
(d) Singa Imaam yerabira (ekikolwa kyonna) musswalah
mazima omukyala amujjukiza na kukuba mubibatubye so ssi
kusitula ddoboozi nga abasajja. Nabbi (s.a.w) y’agamba:
{ sl Giad 5 (Jla M mols o 58l 3 WS 13 ) s 4l @l
{Singa (imaam) yerabira (ekikola kyonna) musswalah, abasajja
bagambenga subuhaanallah (yayawukana Allah) ate bbo
abakyala bakubenga mungalo}
(e) Imaam bw’atoola salaamu (nga esswalah ewedde) abakyaala
balina okufuluma mbagirawo nebadda awaka era tebalina
kwetabika n’abasajja n’akamu.
(f) Omukyala okufuluma okugenda okusaala Idd: Omukyala
omusiraamu akkirizibwa okugenda okusaala idd mukifo kyonna
w’enesaalirwa kaabe nga ali munsonga, wabula teyeetaba
mukusaala abeera kumabbali. Hadith nga eva ku Ummu atwiyya
-Allah yasiima kuye- y’agamba:

{Yatulagira omubaka wa Allah (s.a.w) okufuluma (okugenda
okusaala) idd al-fitir ne idd al-adhuha, abazaana n’abakyala




abali munsonga, n’abaana abawala (embeerera) abakuumibwa,
wabula bbo abali munsonga besamba esswalah, ate munjogera
endala: besamba awasaalirwa, nebajulira era ne bafuna obulungi
(bwebyo ebisomesebwa), n’okusaba kw’abasiraamu}.

ENNAMULA EZEYAWULIDDE ABAKYALA MU
SSWALA Y’OMUFU

Ow’ekitiibwa Allah y’awandiika kubuli mwoyo gwa mwana wa
Adam  okufa, era neyeesigaliza yekka okusigalawo
(okwolubeerera awatali kufa), nga bwe y’agamba mu qur’an nti:

{Wasigalewo ekyenyi kya mukamawo Nnannyini bugulumivu
n’ekitilbbwa} era n’assaawo ennamula azeyawulidde ejjeneza
y’omufu omusiramu abaliwo abalamu zebateekeddwa
okutuukiriza, era mukatundu kano tugenda kulaba kuzimu
kunnamula ezeyawulidde abakyala mukuteekateeka omufu.
\: Abakyala be bateckeddwa okunaaza mukyala munnabwe nga
afudde, era tekikkirizibwa basajja kunaaza mukyala okujjako
omwamiwe, era nga bwekitakkirizibwa bakyala kunaaza
musajja okujjako mukyalawe, kubanga Ali —Allah yasiima
kuye- y’anaaza mukyalawe Fatuma muwala Nabbi nga afudde.
Y: Kirungi okuzinga omukyala mussaanda enjeru taano, enkutu
emusibwa,  ekikaaya  ekibikka  omutwe,  ekiteeteeyi
ekimwambazibwa n’essuuka bbiri ezimuzingibwaamu.
Y: Enviiri z’omukyala nga afudde: omukyala bw’afa enviirize
zisibibwa ebituttwa bisatu ne bisibibwa emabega (enkoto) olwa
hadith ya Ummu atwiyya bwe y’ali (annyonnyola) kungeri gye
b’anaazaamu muwala wa Nabbi (s.a.w) y’agamba nti:

{Ne tusiba enviirize ebituttwa bisatu ne tubisibira emabega}.
¢: Abakyala okugoberera jeneza: Tekikkirizibwa bakyala
basiraamu kugoberera jeneza nga tuziika, olwa hadith ya Ummu
atwiyya —Allah yasiima kuye- y’agamba:

{Twaziyizibwa okugoberera jeneza (mukuziika) ne wankubadde
nga tekyatukakatibwako}

©: Okukuba emiranga n’ebiwoobe: Tekikkirizibwa mukyala
musiraamu kukuba miranga na biwoobe, okwesansabaga
n’okwaziirana olw’okufiirwa, kubanga ekyo kirimu okulaga
obutali bumativu n’okugera kwa Allah, n’obutagumiinkiriza,
Nabbi (s.a.w) y’agamba mu hadith eri mu bukhar ne muslim:

{Ssi wa muffe oyo yenna eyekuba empi kumatama, nayuzayuza

(engoye) era n’akowoola enkowoola ezobutamanya}.

NB: Omukyala omusiraamu akkirizibwa okukaabira omufuuwe,

mumbeera etaliimu ku kuba miranga, biwoobe nakwesansabaga,

wadde okusunguwalira okugera kwa Allah ow’ekitiibwa.

ENNAMULA EZIKWATA KU BAKYALA MU
MULYANGO GW’OKUSIIBA
Okusiiba omwezi gwa ramadhan kyatteeka eri buli musiraamu
omusajja n’omukazi, era nga mpagi yakuna mu mpagi
z’obusiraamu, Allah owekitiibwa y’agamba:

{Abange mmwe abakkiriza kulalikiddwa ku mmwe okusiiba
nga bwe kwalaalikibwa kw’abo abaabasooka, oba olyawo
mubeere abatya Allah}
ANI ATEEKEDDWA OKUSIIBA?

Omwezi gwa ramadhan bwegutuuka kikakata kubuli musiraamu
omusajja n’omukazi abakulu, abalamu, abatali mulugendo
okugusiiba, era yenna aba omulwadde mubo, oba nga ali
mulugendo akkirizibwa okusiibulukuka n’oluvnnyuma n’aliwa
ennaku z’alidde (z’atasiibye), Allah y’agamba mu qur’an:

{N’omuntu aba aliwo mu mwezi (ogwo) ateeckwa agusiibe,
n’oyo abeera nga mulwadde oba nga ali mulugendo, alina
okubala (n’asasula ennaku z’atasiibye) mu nnaku endala (ezitali
mu mwezi gwa kisiibo)}. So nga ate n’omuntu yenna ekisiibo
gwe kisanzeewo nga tasobola kusiiba olw’obukadde oba
olw’obulwadde obwolukonvuba (nga tasuubira kuwona kadde
konna) musajja oba mukyala, oyo asibulukuka wabula n’aliisa
buli lunaku omunaku omu mu mmere y’ekitundu ekyo, Allah
y’agamba mu qur’an:

{Era ekiri kw’abo abakusobola (awamu n’okuzitoowererwa nga
abakadde) balina okuwa ennunuzi: nga mmere gye bawa
abanaku}.

Abudallah bun Abbaasi -Allah y’asiima kuye- y’agamba nti:
“etteeka lino likola kubakadde abatasuubira kuwona kadde
konna, so nga ate n’omulwadde atasuubira kuwona (owobuladde
bw’olukonvuba) alamulwanga omukadde”.

Olukusa olweyawulidde eri Omukyala olumukKirizisa
Okusiibulukuka mu mwezi gwa ramadhan: Omukyala
akkirizibwa okusiibulukuka mu mwezi gwa ramadhan n’aliwa
oluvannyuma olw’ensonga zino wammanga:
V: Omukyala okubeera munsonga oba nga yakazaala: kizira eri
omukyala ali mumbeera eno okusiiba, era kimukakatako
okusiibulukuka n’aliwa ennaku z’alidde ekisiibo nga kiwedde,
olwa hadith ya Aisha -Allah yasiima kuye- y’agamba:

{Twali nga bwetugenda munsonga ku mulembe gwa Nabbi
(s.a.w) tulagirwa okuliwa okusiiba, naye nga tetulagirwa kuliwa
swalah}. Ekyo kirt bwe kityo kubanga esswalah eddinnganwa
emirundi mingi okwawukanako n’okusiiba.
Y: Omukyala ow’olubuto oba ayonsa: Omukyala yenna afuna
obuzibu okusiiba olwokuba omuzito oba olw’okuyonsa,
akkirizibwa okusiibulukuka n’aliwa oluvannyuma, si nsonga
obuzibu buli kuye oba ku mwanawe oba kubo bombiriri.




NB:

(a) Omukyala avaamu omusaayi gw’ekikulukuto ogutali gwa
haidhi ateekeddwa okusiiba era takkirizibwa kusiibulukuka
olw’embeera eyo.

(b) Kikakata ku mukyala ali munsonga n’owolubuto, n’ayonsa
bwabanga asiibulukuse okuliwa ennaku z’alidde mukiseera ekiri
wakati w’ekisiibo ekiwedde n’ekyo ekiddako.

(c) Tekikkirizibwa omukyala omufumbo okusiiba ennaku eza
Sunnah (eza kyeyagalire) nga bba w’ali okujjako nga afunye
olukusa okuva gy’ali. Olwa hadith ya Abuhurairah eri mu
Bukhar ne Muslim Nabbi (s.a.w) y’agamab:

{Tekikkirizibwa eri omukyala (omufumbo) okusiiba (olunaku
olwa Sunnah) nga bba w’ali okujjako nga afunye olukusa okuva
gy’ali}.
(d) Omukyala ali munsonga singa atukula n’azivaamu wakati
w’olunaku, taddamu kulya okutuusa nga enjuba egudde, wabula
olunaku olwo aluliwa awamu ne ziri ezasooka.

ENNAMULA EZEYAWULIDDE ABAKYALA MU HIJJA
NE UMURAH

Okugenda ku nnyumba ya Allah okkola hijja kya tteeka eri buli
musiraamu  afunye  obusobozi  obumukakasaako  hijja
mubuwangaazibwe omulundi gumu, era oluvannyuma Iwayo
hijja yonna gy’addamu okkola ebeera ya kyeyagalire, era nga
hijja mpagi mu mpagi z’obusiraamu ettaano, era nga gwe
mugabo gw’omukyala omusiraamu mu jihaad olwa hadith ya
Aisha —Allah yasiima kuye- y’agamba:

{Owange ggwe omubaka wa Allah, abaffe abakyala balinayo
jthaad? N’agamba nti: yee, balina jihaad naye teriimu




kulwanagana: (nga) ye hijja ne Umurah} Ate mu hadith ya
Bukhar nga eva ku Aisha y’agamba: {Owanga ggwe omubaka
wa Allah, tulaba nga jihaad gwe mulimu ogusinga obulungi,
abaffe ffe tetulina (kugenda) mu jihaad? N’agamba nti: Naye
hijaad esinga obulungi (gyemuli) ye hijja ekoleddwa obulungi}

Hijja erina ennamula ezeyawulidde omukyala:
Y: Okubeera n’omusajja amuzira okuwasa (maharami): Hijja
erina obukwakkulizo obubuna abasajja n’abakyala nga nabwo
bwe: Obusiraamu, okuba n’amagezi, okuba omwana waboobwe,
okuba omukulu, okuba n’obusobozi bw’emmaali, wabula ye
omukyala ye yawulidde nakakwakkulizo k’okubeera ne
maharami gw’atambula naye mu hijja okugeza nga bbaawe,
mwannyina, taatawe, omwana wa bba, mwanyina gweyayoonka
naye, oba omusajja yenna amuzira okuwasa olubeerera.
N’obujulizi kwekyo ye hadith ya Ibn Abbaasi —Allah y’asiima
kuye-y agamba nti: yawulira Nabbi (s.a.w) nga agamba:

{Omusajja yenna teyeyawulanga n’omukyala (atamuzira
kuwasa) okujjako nga waliwo maharami, era omukyala
tatambulanga olugendo okujjako nga ali ne maharamiwe,
omusajja kyava ayimirira n’agamba nti: “Owange ggwe
omubaka wa Allah, mazima mukyala wange yafuluma n’agenda
muhijja, ate nga nze mazima newandiisa okugenda mulutalo
gundi n’egundi, (Nabbi ky’ava) amugamba nti: “genda mangu
okole hijja wamu ne mukyalawo™}
Ate mu hadith endala eya Ibn Umar —Allah y’asiima kuye-
y’agamba Omubaka wa Allah (s.a.w) nti:

{Omukyala tatambulanga (olugendo) olw’ennaku essatu
okujjako ng’ali wamu ne maharamiwe}. Ne hadith endala
nkumu ezigaana omukyala okutambula olugendo Iwa hijja oba
olulala Iwonna nga tali na maharamiwe; kubanga omukyala




munafu mu butondebwe okwennganga obuzibu bw’olugendo
yekka, era nga maharami awerekera omukyala mu hijja
ateekeddwa okuba: Musiraamu, musajja, mukulu, mutegeevu.
Y. Omukyala bw’abanga hijja gy’akola ya sunnah ateekeddwa
okufuna olukusa okuva eri bbaawe; kubanga y’amulinako
obuvunaanyizibwa kale talina kutambula nga tamukkiriza.
¥: Kituufu era kikkirizibwa omukyala okunuyirira hijja ne
Umurah ku Iw’omusajja n’omusajja  okunuyirira ku
lw’omukyala, era nga ky’ekigambo ky’aba Imaam abana, olwa
hadith egamba nti:

{Yalagira Nabbi (s.a.w) omukyala ow’ekika ky’aba khathi-ami
okkolera kitaawe hijja, omukyala bweyali abuuzizza nti:
“owange omubaka wa Allah, mazima hijja eyetteeka ekakase ku
kitange nga musajja mukadde (teyeesobola)” Nabbi n’alagira
omukyala akolerere kitaawe hijja, ne wankubadde nga
okuyingira kw’omusajja mu mizizo kusinga ku kw’omukyala}.
£: Omukyala bw’afuna okutaataganyizibwa mukkubo nga
agenda mu hijja n’agenda munsonga oba n’azaala, agenda mu
maaso tadda mabega, embeera eno nebwagifuna mukiseera
ky’okuyingira mu mizizo, agiyingiramu era nga abakyala abala
abatukuvu, kubanga okuyingira mu mizizo tekyetagisa kumala
kuba mutukuvu. Olwa hadith ya Jabir y’agamba:

{Okutuusa bwetwatuuka dhul-hulaifa (ekifo abantu abava
emadiina webayingirira mu mizizo) Asimaa’a binti Umais
n’azaala Muhammadi bun abu bakar, n’atumya eri Nabbi (s.a.w)
akole atya? N’amulagira nti: naaba wesabike bulungi n’olugoye
oyingire mu mizizo} Ate mu hadith ya Ibn Abbaasi nga eva ku
Nabbi (s.a.w) y’agamba: {Abakyala abavaamu omusaayi
gw’okuzaala, naabo abali munsonga ekiseera bw’ekituuka




b’ayingirenga mu mizizo bakole buli kimu okujjako
tebeetoolola kaaba}
°: Omukyala biki by’akola nga ayingira mu mizizo:
Omukyala ayingira mu mizizo akola buli kimu abasajja
kyebakola, nga okunaaba okumwa ebintubye eby’ekyama,
okusala enjala, n’okwejjako akasu akabi, kubanga ayinza
okukyetaaga mu kiseera ng’ali mu mizizo ate nga
tekikkirizibwa, olwa hadith ya Aisha —Allah yasiima kuye-
y’agamba:

{Twalinga tufuluma awamu n’Omubaka wa Allah (s.a.w) ne
tusiiga mu byenyi byaffe kalifuuwa wa misiki mukiseera
ky’okuyingira mu mizizo, era n’omu muffe yatuuyananga
(kalifuuwa) nakulukutira mu maasoge Nabbi (s.a.w) n’amulaba
natatugaana}
1: Omukyala mukiseera ky’okumalirira okuyingira mu mizizo
ajjako akabikka amaaso (niqaabu oba sitira) bwaba nga abadde
akambadde nga tannayingira mu mizizo, olwa hadith ya Nabbi
egamba nti:

{Omukyala alimu mizizo tabikka maaso}
V: Omukyala ali mu mizizo akkirizibwa okwambala olugoyo
Ilwonna Iwayagadde olwekikyala, wabula nga teluliiko
majolobero, wadde okwefaananyirizako olwekisajja,
olumutuuka obulungi, nga luggumivu bulungi terutangaala.
A: Kiri sunnah omukyala ali mu mizizo okuleeta talubiya
(labbaika Allahumma labbaika, labbaika laa sharikalaka
labbaika inna alhamuda wa ni-imata laka walihmuku
laasharikalaka), mukigero kyeddoboozi ly’awulira yekka.
1. Omukyala mukiseera ky’okwetoloola avunaanyizibwa
okukuuma ensaaze, nga akkakanya eddoboozilye n’amaaso,
n’obutasindikagana n’abasajja naddala kunywanto ne kujinja
eriddugavu, era nga okwetoloolera twawaafu gy’esemba
ky’ekisinga obulungi gy’ali aleme kwesindika kubanga
okuliraana  kaaba  n’okunyweegera ejjinja  eriddugavu
(enywanto) kiri sunnah sikyatteeka.




V+: Omukyala okwetoloola kaaba n’okutambula wakati wa
swafaa ne maruwah atambula butambuzi muddembe awatali
kudduka wadde okwanguyirira (oba okubbirira ebigere).
V: Biki omukyala agenze munsonga byalina okkola mu mikolo
gya hijja ne by’atalina kukola okutuusa lw’atukula: Omukyala
agenze mu nsonga akola emikolo gyonna omuli okuyingira mu
mizizo, okuyimirira mu lusenyi arafaat, okusula emuzidalifa,
okukuba ebiwagi, wabula teyetoloola kaaba okutuusa nga
atukudde; olw’ekigambo kya Nabbi (s.a.w) eri Aisha -Allah
yasiima kuye- bw’eyagenda munsonga nti:

{Kola buli kimu haaj ky’akola, wabula teweetoloola okutuusa
nga otukudde}. Ate munjogera ya muslim y’agamba: {Kola buli
haaj ky’alina okkola okujjako teweetoloola nyumba ya Allah
(kaaba) okutuusa nga omaze okunaaba}
VY: Abakyala bakkirizibwa okuva emuzidalifa awamu n’abafu
(ne badda emina) mu makkati g’ekiro, era ne bakuba ekiwagi
mubudde obwo olw’okutya okwetabika n’abasajja.
V¥: Omukyala ali mu hijja ne Umurah akendeeza ku nviirize
ekigero ekyenkana ennyingo y’olugalo, era nga takkirizibwa
kuzisalako zonna, olwa hadith ya Ibn Abbaas y’agamba:
y’agamba Omubaka wa Allah (s.a.w) nti:

{Abakyala tebalina kusalako nviiri zaabwe (zonna) wabula
balina kukendeezaako} ate mu hadith ya Ali y’agamba:
{Y’aziyiza Omubaka wa Allah (s.a.w) omukyala okusalako
enviirize zonna}.
Y&: Omukyala ali munsonga bwamaliriza okkuba ekiwagi
ekinene n’akendeeza kunviirize, asumululwa n’ava mu mizizo
era n’akkirizibwa okukola byonna ebibadde bimuziyiziddwako
okkola olw’emizizo okujjako takkirizibwa kulabagana na
mwamiwe munsonga z obufumbo, okutuusa nga amalirizza
okwetoloola okwa hijja (twawaafu al-ifaadha), singa yegatta
naye akakatwako okuwa omutango gwa kusala mbuzi oba




endiga mu makkah n’egabanyizibwa abanaku ba haramu;
kubanga ekyo kibaddewo luvannyuma lwa kusumululwa okuva
mu mizizo okusooka.
AR, Omukyala  bwagenda  munsonga  oluvannyuma
Iw’okwetoloola olwetoloola Iwa hijja (twawaafu al-ifaadha)
akkirizibwa okutambula wonna wayagalidde najjibwaako
olwetoloola lw’okusiibula (twawaaf al-wida’a); olwa hadith ya
Aisha —Allah y’asiima kuye- y’agamba:
(Lualdl Loday s by dia Guala ) rllE Lie all) | e Adile Cuaal
Cualdl 98 i) alll Jgma s Ly s lE € oo Uil 88 g Jigme )] Ald @ S5 18
£ 03) il QU cloaldy) e cacala o ey it
{Swafiyya binti hayyay y’agenda munsonga oluvannyuma
lw’okwetoloola twawaafu al-ifaadha n’agamba nti, ne
mbulirako Omubaka wa Allah (s.a.w) kunsonga eyo, n’agamba
nti: ekyo kigenda kutusiba wano, n’agamba nti: owange
Omubaka wa Allah, mazima agenze munsonga luvannyuma lwa
kwetoloola twawaafu al-ifaadha, n’agamba nti awonno kati
mugende}.
Y1: Omukyala kisaanidde okulambula omuzikiti gwa Nabbi
(s.a.w) n’asaaliramu, n’asaba Allah wabula takkirizibwa
kulambula ntaana ya Nabbi (s.a.w); kubanga y’agaanibwa
okulambula entaana, nga bwekyakakata okuva ku Nabbi (s.a.w)
y’agmba:

{Allah y’akolimira abakyala abalambula entaana, n’abo
abateeka kuntaana emizikiti, n’amataala}.
Wabula okugenda emadiinah n’ekigendererwa eky’okusaalira
mu muzikiti gwa Nabbi (s.a.w) n’okusabiramu edduwa n’ebirala
ebikkirizibwa okkola mu mizikiti egisigadde bikkirizibwa eri
buli muntu okubikolera mu muzikiti gwa Nabbi (s.a.w).

Nsaba Allah atulanggamye fenna era atwanguyize eddiini yaffe.
Ameena

